
«ՌԱԶՄԱՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԸՆԴՈՒՆԵԼՈՒԹՅԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 525-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Արդարադատության նախարարություն
	20.06.2022

	
	N /27.2/26893-2022

	        «Ռազմաուսումնական հաստատությունների ընդունելության կարգը հաստատելու և Հայաստանի Հանրապետության կառավարության 2012 թվականի ապրիլի 26-ի N 525-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 1-ին կետով հաստատված հավելվածի (այսուհետ՝ Հավելված) 1-ին կետի համաձայն՝ սույն կարգը կարգավորում է Հայաստանի Հանրապետության և օտարերկրյա պետությունների ռազմաուսումնական հաստատությունների ընդունելության գործընթացի կազմակերպման հետ կապված հարաբերությունները: Նկատի ունենալով, որ ՀՀ կառավարությունը չի կարող սահմանել օտարերկրյա պետությունների ռազմաուսումնական հաստատությունների ընդունելության գործընթացի կազմակերպման հետ կապված հարաբերությունները՝ անհրաժեշտ է վերոնշյալ կարգավորումը շարադրել գործող՝ ՀՀ կառավարության 2012 թվականի ապրիլի 26-ի N 525-Ն որոշման 1-ին կետով հաստատված հավելվածի 1-ին կետի տրամաբանությամբ:
          Հավելվածի 8-րդ կետի 3-րդ ենթակետի համաձայն՝ բարձրագույն ռազմամասնագիտական կրթական ծրագրով ընդունելությանը կարող են մասնակցել հանրակրթական կամ միջին մասնագիտական կրթական ծրագրով ավարտական վկայական ունեցող օտարերկրյա պետությունների քաղաքացիները միջազգային պայմանագրերով սահմանված դեպքում:
 «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 5-րդ հոդվածի 5-րդ մասում հստակ սահմանված են այն քաղաքացիների ցանկը որոնք կարող են մասնակցել ընդունելություններին, մասնավորապես՝ ռազմաուսումնական հաստատությունների ընդունելությանը կարող են մասնակցել 18 տարին չլրացած քաղաքացիները, ինչպես նաև մինչև 23 տարեկան` պարտադիր զինվորական ծառայության զորակոչի ենթակա քաղաքացիները, զինծառայողները, պահեստազորում հաշվառված քաղաքացիները, իգական սեռի քաղաքացիները: 
	Վերոգրյալից պարզ է դառնում, որ օտարերկրյա պետությունների քաղաքացիների համար ռազմաուսումնական հաստատությունների ընդունելություններին մասնակցելու հնարավորություն սահմանելու կարգավորում՝ լիազորող նորմում առկա չէ: Ուստի վերոնշյալ ենթակետն անհրաժեշտ է հանել:
         Հավելվածի 11-րդ կետի համաձայն՝ լրացուցիչ կրթական ծրագրով ընդունելությունն իրականացվում է հարցազրույցի միջոցով կամ մրցութային կարգով: Նկատի ունենալով, որ սույն կարգով սահմանվում է ռազմաուսումնական հաստատությունների ընդունելության կարգը՝ անհրաժեշտ է հստակ սահմանել, թե որ դեպքերում է ընդունելությունը անցկացվում հարցազրույցի միջոցով, որ դեպքում՝ մրցութային կարգով: Միևնույն ժամանակ Նախագծի կարգավորումներից պարզ չէ, թե հարցազրույցն անցկացվում է միայն մեկ մասնակցի համար, թե դրան կարող են մասնակցել մեկից ավելի մասնակիցներ:
           Հավելվածի 13-րդ կետի «հասցվում են նախարարի հրամանով» եզրույթն անհրաժեշտ է վերանայել: 
             Հավելվածի 27-րդ կետի համաձայն՝ բողոքարկման արդյունքներով կայացված եզրակացությունները դիմորդի կողմից կարող են բողոքարկվել նախարարին՝ ներկայացնելով դիմում: Այս առումով անհրաժեշտ է նկատի ունենալ «Վարչարարության հիմունքների և վարչական վարույթի մասին» օրենքի 70-րդ հոդվածի 1-ին մասը, համաձայն որի՝ ակտը կարող է բողոքարկվել վարչական կամ դատական կարգով: Վերոնշյալը հաշվի առնելով Նախագծում անհրաժեշտ է նախատեսել բողոքարկման արդյունքներով կայացված եզրակացությունները դատական կարգով բողոքարկման հնարավորություն:
	Ընդունվել է
Հավելվածի 1-ին կետը խմբագրվել է:
























































Չի ընդունվել
«Զինվորական ծառայության և զինծառայողի կարգավիճակի մասին» ՀՀ օրենքի 3-րդ հոդվածի 1-ին մասի պահանջների համաձայն՝ օտարերկրյա պետությունների քաղաքացիների ուսումնառությունը Հայաստանի Հանրապետության ռազմաուսումնական հաստատություններում կարգավորվում են համապատասխան պայմանագրերով:
























Ընդունվել է
10-րդ և 11-րդ կետերում կատարվել են համապատասխան լրացուցիչ կարգավորումներ:



















Ընդունվել է

	2. Ֆինանսների նախարարություն

	02.05.2022

	
	N 01/8-3/7567-2022

	Նախագծի հավելվածի 13-րդ կետով ՀՀ պաշտպանության նախարարը օժտվում է համապատասխան կրթական ծրագրով ընդունելությանը մասնակցելու համար անհրաժեշտ փաստաթղթերի ցանկը և ներկայացնելու ժամկետները սահմանելու լիազորությամբ, մինչդեռ Սահմանադրության 6-րդ հոդվածի 2-րդ մասի կարգավորումների ուժով Սահմանադրությամբ նախատեսված մարմիններին ենթաօրենսդրական ակտ ընդունելու լիազորություն գործնականում կարող է վերապահվել բացառապես օրենքով:
Այլ կերպ ասած, ներկայացված Նախագծով չի կարող ՀՀ պաշտպանության նախարարին վերապահվել համապատասխան ընդունելությանը մասնակցելու համար անհրաժեշտ փաստաթղթերի ցանկը և ներկայացնելու ժամկետները սահմանելու լիազորությունը:
Այս համատեքստում Նախագծով առաջարկվող վերոնշյալ դրույթը լրացուցիչ պարզաբանման անհրաժեշտություն ունի:
	Ընդունվել է

ՀՀ կառավարության կողմից հավանության արժանացած և անհետաձգելի համարված ու ՀՀ Ազգային ժողով ներկայացված ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով ՀՀ պաշտպանության նախարարի լիազորությունների շարքում ներառվել է այդ իրավասությունը:

	3. Կրթության գիտության մշակույթի և սպորտի նախարարություն
	26.04.2022թ.

	
	N 01/11.2/9310-2022

	«Ռազմաուսումնական հաստատությունների ընդունելության կարգը հաստատելու և Հայաստանի Հանրապետության կառավարության 2012 թվականի ապրիլի 26-ի N 525-Ն որոշումն ուժը կորցրած ճանաչելու մասին» ՀՀ կառավարության որոշման նախագծում հստակեցման և խմբագրման կարիք ունեն կարգի 3-րդ կետով սահմանված հասկացությունները, նկատի ունենալով «Բարձրագույն և հետբուհական մասնագիտական կրթության մասին» օրենքի կարգավորումները, մասնավորապես «բարձրագույն ռազմավարական կրթություն», «հետբուհական մասնագիտական կրթություն», «ռազմահաշվառական մասնագիտություն» հասկացությունները, ինչպես նաև կրթության արդյունքում շնորհվող որակավորումները։
Միաժամանակ հարկ եմ համարում տեղեկացնել, որ Հայաստանի Հանրապետության պետական և ոչ պետական բարձրագույն ուսումնական հաստատություններ (այսուհետ` բուհեր) առկա ուսուցման ընդունելության (ըստ բակալավրի ու անընդհատ և ինտեգրացված կրթական ծրագրերի) գործընթացը կարգավորվում է ՀՀ կառավարության 2012 թվականի ապրիլի 26-ի N 597-Ն որոշմամբ  հաստատված կարգով, ըստ որի բուհեր ընդունվելու համար դիմորդները հանձնում են ընդունելության քննություններ (միասնական և ներբուհական):
Կարգի 2-րդ կետով սահմանված է, որ  «Սույն կարգի պահանջները չեն տարածվում ոստիկանական և արտակարգ իրավիճակների պետական բարձրագույն ուսումնական հաստատությունների, ինչպես նաև ռազմական բարձրագույն ուսումնական հաստատությունների ընդունելության մրցույթի անցկացման գործընթացի վրա»։ 
Հաշվի առնելով կարգի վերոնշյալ դրույթը՝ առաջարկում եմ քննարկել նաև նախագծում, որպես Ռուհեր ընդունելության  պայման, միասնական քննությունների արդյունքները ներառելու  հնարավորությունը:
	Մասամբ է ընդունվել

«ռազմահաշվառական մասնագիտություն» եզրույթը ձևակերպվել է «Պաշտպանության մասին» ՀՀ օրենքի 7-րդ հոդվածի 1-ին մասի 9-րդ կետի «դ» ենթակետին համապատասխան:


























































Ընդունվել է

Կարգի 20-րդ կետի 3-րդ ենթակետում կատարվել է լրացում:

	4. Արտակարգ իրավիճակների նախարարություն
	28.04.2022

	
	N 01/01.1/2689-2022

	Առաջարկություններ չկան:
	Ընդունվել է


	5. Ոստիկանություն
	25.04.2022թ.

	
	N 1/21/34826-2022

	Առաջարկություններ չկան: 
	Ընդունվել է


	6. Ազգային անվտանգության ծառայություն

	29.04.2022թ.

	
	N 11/488

	Առաջարկություններ չկան:
	Ընդունվել է

	7. Վարչապետի աշխատակազմի պետաիրավական վարչություն

	11.07.2022թ.

	
	N 02/10.3/22144-2022

	1. Ներկայացված նախագծով հաստատվող հավելվածի (այսուհետ՝ հավելված) 
13-րդ կետով Պաշտպանության նախարարին լիազորություն է վերապահվում սահմանելու համապատասխան կրթական ծրագրով ընդունելությանը (ընտրությանը) մասնակցելու համար անհրաժեշտ փաստաթղթերի ցանկը և ներկայացնելու ժամկետները: Հաշվի առնելով, որ ընդունվելիք ակտն իր բնույթով նորմատիվային է լինելու՝ հետևաբար այն չի կարող ընդունվել ենթաօրենսդրական ակտի հիման վրա: Նշվածը խնդրահարույց է սահմանադրորեն երաշխավորված օրինականության սկզբունքի տեսանկյունից: 
2. Հավելվածի 15-րդ կետով սահմանվում է, որ «բարձրագույն ռազմական և բարձրագույն ռազմամասնագիտական կրթական ծրագրերով ընդունելության հանձնաժողովներում գործում են քննական ենթահանձնաժողովներ»: Սակայն, պարզ չէ վերջիններիս ձևավորման նպատակը: 
3. Հավելվածի 22-րդ կետով նախատեսվում է, որ «յուրաքանչյուր կրթական ծրագրով հաստատված ընդունելության տեղերի թվի շրջանակներում` սույն կարգի 19-րդ և 20-րդ կետերով նախատեսված թեստավորումների արդյունքներով առավելագույն միավորից նվազման կարգով մինչև անհրաժեշտ թիվը լրանալը, ՌՈՒՀ ընդունվելու համար հաղթող են ճանաչվում այն դիմորդները, ովքեր ապահովել են ֆիզիկական պատրաստության համապատասխան տարիքային նորմատիվները: Հավասար միավորների դեպքում առավելությունը տրվում է ֆիզիկական պատրաստության գործնական քննությունից առավել բարձր արդյունք ցույց տված դիմորդին»:
Այս առումով պարզաբանման կարիք ունի այն հարցը, թե ինչ տեսանկյունից է գնահատվել ֆիզիկական պատրաստության առավել բարձր արդյունք ունեցողին նախապատվություն տալու հարցը: Հարցն առավել կարևորվում է հատկապես, որ խոսքը վերաբերում է բարձրագույն ռազմական կրթական և բարձրագույն ռազմամասնագիտական կրթական ծրագրերով ընդունելությանը:
Ստացվում է, որ հատկապես սպայական կազմի մասով պետությունը առաջնահերթ է համարում վերջիններիս ֆիզիկական պատրաստվածությունը, այլ 
ոչ թե՝ մասնագիտական հմտություններն ու կարողությունները, որպիսի մոտեցումը լրջորեն հիմնավորման կարիք ունի: 
4. Հավելվածի 23-րդ կետով նախատեսվում է, որ ընդունելության հանձնաժողովներն ընդունելության արդյունքներն ամփոփում են դրանց ավարտից հետո երեք աշխատանքային օրվա ընթացքում՝ կայացնելով համապատասխան եզրակացություններ և կազմելով քննություններին ու թեստավորումներին մասնակցած և հաղթող ճանաչված ու հաղթող չճանաչված դիմորդների անվանացուցակներ, և մեկ աշխատանքային օրվա ընթացքում դրանք ներկայացնում են նախարարին: Սակայն, որոշակիացված չեն նախարարի կողմից իրականացվելիք հետագա քայլերը՝ հատկապես բացասական եզրակացությունների մասով: 
Նույն խնդիրն առկա է նաև հավելվածի 27-րդ կետում, համաձայն որի՝ «բողոքարկման արդյունքներով կայացված եզրակացությունները դիմորդի կողմից կարող են բողոքարկվել նախարարին՝ ներկայացնելով դիմում»: Մինչդեռ, պարզ չէ, թե ինչ իրավանորմերով առաջնորդվելով է նախարարը քննելու բողոքները և ինչպես է եզրափակվելու այդ քննությունը:
5. Միաժամանակ, նույն կետով նախատեսվում է, որ «բողոքարկման արդյունքներով կայացված եզրակացությունները դիմորդի կողմից կարող են բողոքարկվել նաև դատարան՝ ՀՀ վարչական դատավարության օրենսգրքով սահմանված կարգով»: Անհասկանալի է, թե վարչական դատավարության ինչ 
կարգով  են քննելու վարչական մարմնի կողմից չընդունված եզրակացությունները: 
	Չի ընդունվել
ՀՀ Ազգային ժողովի կողմից 2022թ. հուլիսի 7-ին ընդունվել է ««Պաշտպանության մասին» օրենքում փոփոխություններ և լրացումներ կատարելու մասին» օրենքը, որի համաձայն օրենքի 10-րդ հոդվածի 2-րդ մասում սահմանված ՀՀ պաշտպանության նախարարի լիազորությունների շարքում լրացվել է համապատասխան իրավասությունը:
















Ընդունվել է
15-րդ կետում կատարվել է լրացում:










Չի ընդունվել
Հստակ նախատեսվում է, որ թեստավորման արդյունքներով հավասար միավորներ հավաքած լինելու դեպքում է միայն առավելությունը տրվում ֆիզիկական պատրաստության արդյունքին: Այսինքն՝ խոսք չի գնում մասնագիտական կարողությունների փոխարեն ֆիզիկական պատրաստվածությանն առաջնայնություն տալու մասին:









































Չի ընդունվել
Դրական և բացասական եզրակացությունները ՀՀ պաշտպանության նախարարին ներկայացման նպատակը կարգի 28-րդ կետի համաձայն դրական եզրակացությունների հիման վրա ՀՀ պաշտպանության նախարարի կողմից համապատասխան դիմորդներին ռուհ ընդունված համարելու մասին հրամանի հաստատումն է:














Ընդունվել է
27-րդ կետում կատարվել է լրացում:













Ընդունվել է
27-րդ կետի չորրորդ նախադասությունը խմբագրվել է: 














	7.1. Վարչապետի աշխատակազմի իրավաբանական վարչություն

	11.07.2022թ.

	
	N 02/10.3/22144-2022

	[bookmark: _Hlk107955654][bookmark: _Hlk107955668]1. Նախագծով հաստատվող կարգի (այսուհետ՝ Կարգ)  3-րդ կետի 4-րդ և 5-րդ ենթակետերում բացահայտված են «հետբուհական մասնագիտական կրթություն» և «լրացուցիչ մասնագիտական կրթական ծրագիր» հասկացությունները։ Մինչդեռ, նշված հասկացությունների նախագծով առաջարկվող բովանդակությունը չի բխում «Բարձրագույն և հետբուհական կրթության մասին» օրենքի հիմնական հասկացությունները սահմանող 3-րդ հոդվածի 1-ին մասի 3-րդ և 4-րդ կետերով նախատեսված կարգավորումներից, ինչն ունի լրացուցիչ հիմնավորման անհրաժեշտություն։ 
2. Կարգի 16-րդ կետի համաձայն՝ բարձրագույն ռազմական կրթական ծրագրով ընդունելության հանձնաժողովը կազմակերպում է դիմորդի ռազմաբժշկական փորձաքննությունը` նախարարության կենտրոնական ռազմաբժշկական փորձաքննական կենտրոնի կողմից։ Ասվածի առումով գտնում ենք, որ ռազմաբժշկական փորձաքննական կենտրոնի կողմից ռազմաբժշկական փորձաքննության միջոցով դիմորդների պիտանիության ստուգումն ունի ծանրակշիռ հիմնավորման անհրաժեշտություն՝ հաշվի առնելով այն հանգամանքը, որ նշված փաստը կարող է հաստատվել նաև մասնագիտացած առողջապահական հաստատությունների կողմից տրված տեղեկանքի միջոցով: Բացի այդ, նախագծի հետագա կարգավորումներում բացահայտված չէ կազմակերպել հասկացության հիմքում ընկած գործողությունների շրջանակը, ինչը խնդրահարույց է իրավական որոշակիության սահմանադրական սկզբունքի համատեքստում։  Նույն խնդիրն առկա է նաև Կարգի 17-րդ կետում։
3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ մասում:
	Մասամբ է ընդունվել
Հետբուհական մասնագիտական կրթության մասով անհամապատասխանություն առկա չէ, լրացուցիչ կրթական ծրագրի շրջանակներում հանվել է «մասնագիտական» բառը:








Ընդունվել է
16-րդ կետը խմբագրվել է:
Միաժամանակ՝ ռազմաբժշկական փորձաքննություն իրականացնող մարմինների շրջանակաը և իրավասությունները սահմանված են «Զինվորական ծառայության և զինծառայողի կարգավիճակի մասին» օրենքի 17-րդ հոդվածում և ՀՀ կառավարության 12.04.2018թ. N 405-Ն որոշման մեջ:  
















Չի ընդունվել
[bookmark: _GoBack]Վերնագիրը շարադրվել է՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջների հաշվառմամբ:





